
7. 8. Kap.
St. Markus






bævde vuold manai laibbestuokaid borramen læk.

29 Ja son sunji celki: dam sane ditti vuolge; bærgalak erit mannam læ nieidastad.

30 Ja goattasis nisson manai, ja gavnai, atte bærgalak erit vuolggam læi, ja nieidas oađđadaǥaides ald vællhot orromen.

31 Ja Tyrus ja Sidon guovloin fastain manadedin, de galilæalaš javre gaddai son bođi, Dekapolis guovloi čađa.

32 Ja si muttom gielates olbmu su ouddi dolvvu, gutte illa buvti hallat; ja si rokkadalle sust gieđas su ala bigjat.

33 Ja guofta gaskan son valdi su olbmui gaskast erit, ja su belji sisa son naketi suormaides, ja čolgai, ja su njuofčami guoskati,

34 ja alme guvllui bajas gæčasti, šuki, ja sunji celki: ephphata! dat læ: rappas!

35 Ja dallanaǥa bæljek rappaseiga sust ja su njuofčam čoavddasi, ja sælved son sarnoi.

36 Ja son gildi sin gæsagen dam cælkkemest; mutto made æmbo son gildi, dade æmbo si dam almostatte.

37 Ja sagga si ovdusegje, ja celkke: buokrakkan galle burist son daǥai; sikke bæljetemid gullamen ja gielatemid sardnomen son dakka.



8. Kapittal.




1 Dain beivin, go hui ædnag olbmuk legje, ja borramuššan sist i læm mikkege, de Jesus mattajegjides auddasis ravkai, ja sigjidi celki:

2 Vaibmo must olbmui vuosstai njuorran; dastgo

